
皇明從信錄卷之十九

　　　東莞　陳　建輯　　　秀水沈國元訂

己巳〈正統十四年〉

正月頒己巳大統曆

　〈岳正論曰己巳大統曆書二至之晷有晝夜六十一刻之文予怪其故退而求古諸家曆法無有也夫天行最〉

　〈健日次之月又次之以月會日以日會天天運常舒日月常縮曆家以其舒者縮者之中氣置閏以定分至然〉

　〈後以三百六十五日四分日之一之日乘除之積三歲而得三十二日五十九刻者其法常活以三百六十五〉

　〈度四分度之一天分南北二極日行中道冬至行極南至牽牛得四十刻爲日短夏至行極北至東井爲日長〉

　〈春秋分則行南北中東至角西至婁爲晝夜均古以詹名東者必以其變者立差法以權衡之則變者常通而〉

　〈差者得其所矣有如今曆也者毋乃不揣其本而奏其未與夫曆日聖政之所先本也苟以私智揆之能無著〉

　〈其本乎後果有土木之麥〉

討閩寇先是陳韶旣敗師旋賊勢益熾遂圍延平汀州乃

命寧陽侯陳𢡟掛征夷將軍印充總兵官保定侯梁瑶平

江伯陳豫爲左右副總兵都督范雄董興爲左右參將刑

部尙書金濂參贊軍務復命曹吉祥陳蕪監軍御史張海

丁瑄紀功大發兵討之○鄧茂七寇建寧掌府事福建左

參政張瑛戰死瑛初知建寧府存心愛民多善政進參政

仍掌府事至是茂七寇城瑛親率兵拒戰陷陳死

二月鄧茂七寇延平中流矢死賊黨推茂七兄子伯孫爲

主○北虜寇邊時虜酋也先遣使二千餘人進馬報三千

--

人王振怒其詐減去馬價虜使囘報遂失和好發兵寇邊

○貴州苗反總督軍務兵部侍郎侯璉副總兵都督方瑛

率兵討之

　〈彭韶曰先是麓川之役朝議皆以爲不可獨王振與王驥主之盡調雲南貴州兵以行連兵十年陞秩萬數而〉

　〈夷酋終逋誅將士多死傷大軍木班列衛空虛苗獠乘閒竊發攻圍城堡于是貴州東路閉矣驥與都督官聚〉

　〈張軌等先後擁歸師所至人遮泣乞通道皆曰吾征麓寇不受命殺苖也去之苖前截後殪我軍無復紀律死〉

　〈卞數萬軌等僅以身免諸城被園歲餘乃解𩝈死者大半而東南因之騷動驥輩不得辭其責矣惜哉昔唐天〉

　〈寶之盛而有事雲南今我正統之盛亦以麓寶爲意世道陞降之機無乃有數存焉吾于是不能無感〉

陞廵撫南直𨽾工部左侍郎周忱户部尙書

　〈天順日錄記周恂如謀慮深長理財無出其右亦善于附勢其時王振極重之宦遊其地者無虛日人人得其〉

　〈所欲釋子建造者必往求之稱獲必過望然皆出栗蠶千石旌其門又令子納馬得官士林以此少之　　〉

三月擢監察御史韓雍爲右僉都御史廵撫江西

　〈雍吳縣人才識聰敏叢明敢爲先廵按江西有聲吏民奏留重按一年回京復擢僉都廵撫時雍纔二十有入〉

　〈民情吏治素所諳練風采凜然恩威大著凡臨衆奏事動發數百言皆引經據律無一語疎滯設施最愜輿情〉

　〈其後官民皆遵守之號曰韓都例〉

浙江僉事陶成招賊首葉宗留陳諫胡降之擢成按察副

使時都督徐恭尙書石璞等屯師日久賊深入險阻乘閒

時出官軍調集又復遠遁師老財費計咸莫知所出成請

招諭之乃從僕𨽾四五人徑抵賊巢諭以禍福言辭懇惻

宗留等環聽悚動悔悟率其黨出降惟陶得二不受招殺

